
				এই পাতাটির মুদ্রণ সংশোধন করা প্রয়োজন। 
[ ૨છર ]
স্বজন, স্থজন ও বন্ধুজন সমস্তই দেখিয়াছি এবং অনুভব করিয়াছি। ক্ষণকালমাত্র পরিমলদায়িনী এবং পরীক্ষণেই মানিপ্রাপ্ত মিত্ররূপ মালা কণ্ঠে বিন্যাস করিয়াছি । যৌবন ও জীবন দার ও পুত্রে সতত ক্ষয়প্রাপ্ত হইয়াছে কিন্তু ধৰ্ম্ম ব্যতিরিক্ত কিছুই আপ্ত বা স্থিরপরিচয় দেখিলাম না । ৪২ ৷
রাজকুমার নিজ দয়িতাকে এইকথা বলিয়া লোভ পরিত্যাগ করায় বদনে দ্যুতি ও চিত্তে ধৈর্য্যৱত্তি বহন করিয়াছিলেন । ৪৩ ৷
দেবরাজ ইন্দ্র মাদ্রীকে বিয়োগশোকে বিহবলা দেখিয়া কৃপাকুল হইয়াছিলেন এবং নিজরূপ ধারণ করিয়া তাহাকে বলিয়াছিলেন । ৪৪ ৷
হে পুত্ৰি ! তুমি বিষাদ করিওনা । আমি দেবরাজ ইন্দ্র। তোমার স্বামী তোমাকে অন্যযাচকের হস্তে দিতেন এ জন্য আমি তোমাকে প্রার্থনা করিয়াছি । ৪৫ ৷
অধুনা তুমি তোমার স্বামীর নিকট ন্যাসস্বরূপ রক্ষিত হইলে । ন্যস্তধন ইনি অন্যকে দিতে পরিবেন না। পরস্ব কিরূপে দান করা
যায় { 8৬ }
আমি নিশ্চয়ই তোমার বালকদ্বয়ের সহিত সমাগম করিয়া দিব । দেবরাজ এই কথা বলিয়া সহসা অন্তৰ্হিত হইলেন । ৪৭ ৷
অনন্তর সেই ব্রাহ্মণ অর্থলোভবশতঃ বিশ্বামিত্রনগরে গমন করিয়া বালক দুইটকে বিক্রয় করিতে উদ্যত হইয়াছিল। ৪৮ ।
বিশ্বামিত্র বালকছুইটকে রাজপুত্রের অপত্য জানিতে পারিয়া বিপুল অর্থদ্বারা সবাষ্পনয়নে বালকছুইটকে গ্রহণ করিয়াছিলেন । ৪৯ ।
কালক্রমে রাজ বিশ্বামিত্র স্বর্গগত হইলে বিশ্বস্তর পুরবাসী ও অমাত্যগণকর্তৃক প্রার্থিত হইয়া রাজ্যভার গ্রহণ করিয়াছিলেন । ৫০ ।
বিশ্বস্তর রাজ্যে বিরক্ত ছিলেন এবং দানে অত্যন্তাসক্ত ছিলেন ।

